Сабақ тақырыбы: Тәуелсіздік тұғыры биік болсын!
Сабақтың мақсаты: 
1. Еліміздің Тәуелсіздіік алып жеткен жетістіктерімен таныстыру. Отанымыз Қазақстанды өркендетуге білімді адамдар керек екенін түсіндіру.
2. Желтоқсан құрбандарын еске алу, тіл байлықтаны, сана сезімдерін дамыту.
3. Туған жеріне, еліне деген сүйіспеншіліктерін арттырып, Отанды сүюге, байлығын қорғауға тәрбиелеу.
Сабақтың көрнекілігі: интерактивті тақта, қажетті құрал – жабдықтар,
Сабақтың әдіс тәсілдері: әңгімелеу, сұрақ – жауап, көрініс, бейне көрініс
Сабақтың барысы: 
· Армысыздар, құрметті ұстаздар оқушылар. Бүгінгі Тәуелсіздігімізге арналған «Тәуелсіздік тұғыры биік болсын» атты ашық тәрбие сағатымызға қош келдіңіздер!
Психологиялық ахуал:
Шексіз, шексіз қиырсыз, ұлы дала.
Шуақ болып шомылмай жылына ма?
Сүй Отанды, шынымен сүйіп өт те,
Гүл боп қадал ойына, қырына да.
· деп Мұқағали Мақатаев жырлағандай, біздің сынып ұл – қыздары осы дәстүрді тоздырмай, жоғалтпай ұстануда.
1 – оқушы: Жыр ғұмыр, жан азығым, әнұраным,
Мен сені естімесем сағынамын, 
Алтынға айырбастамас ата – анамдай.
Туғалы сенсің менің танығаным.
Бірігіп бір жүрекпен шырқайтұғын
Әнұран – мемлекеттің халық әні.
Әнұран орындалады.
· Балалар тәуелсіздік шежіресіне көз жүгіртсек, сонау дүбірлі батырлар заманынан бері ел мен жер үшін қаншама   адамдар құрбан болды? Туған жер үшін, ел үшін хандарымыз, батырларымыз айқасып, халық бірлігін сақтап, нығайтты. Осы батырларымызды да есте сақтауымыз қажет. Қанеки олардың есімдерін қайталап өтейік.
Хан, батыр, сұлтандардың есімдері аталады: /Абылай хан, Қаракетей Қабанбай, Қанжығалы Бөгенбай, Шапырашты Наурызбай, Шақшақ Жәнібек,  Қарақалпақ Қылышбек /
 Тәуелсіздік – ата бабамыздан мирас болып қалған ұлы құндылықтарымызды: тілімізді, дінімізді, рухымызды жаңғыртуға берілген асыл қазына. 
Алдарыңызда осы оқиға жайлы қысқаша сыр шертетін шағын көрініс:
«Апасы мен немересі» атты көрініс:
Немересі: Әже осы өткен өмір деген не?
Әжесі: Ә, балам, өткен өмір сонау ежелгі ата- бабаларымыздың ерте кезден бергі өмір жолы, тарихы емес пе?
Немересі: Ал ол қандай – өткен өмір?
Әжесі: Тыңда, балам, әжең бір сөйлесін.
Болмаса да оқыған тарихшы атым.
Жинадым ескілерден тарих хатын.
Мақсатым кейінгі ұрпақ ұмытпаса.
Айтылған аталардың аманатын.
	Сондықтан балам, сен де өз тарихыңды білуің керек. Балам теледидарды қосшы тарихты, ел жағдайын тыңдап, білейік. 
Диктор сөзі.ВИДЕО ҚОЙЫЛАДЫ
Әжесі: бұған да тәубе, Алла бұйырып Еегемендік алып, жұрт таныды ғой елімізді. 
Немересі: Әже, егемендік деген не?
Әжесі: Егемендік «иесі мен» деген сөз, көптен бері естімеген сөз. «Егеменді» деген сөзден естілер жұрттың арғысы мен  бергісі. 
· Аңғал сезіммен алаңға шыққан     қыз жігіттердің ойы халықтың құқығын  қорғап, көкейкесті мәселелерді көьеру еді. Алайда оларды бір қолында шоқпары, бір қолында қалқаны бар       қарулы әскерлер қарсы алды.  
2 – оқушы: «Нашақор » деп, ұлтшыл деп,
Қазаққа күйе жаққан күн.
Базары кетіп бір түнде.
Қайғыға халық батқан күн.
3 – оқушы: Кетпес мәңгі  көңілден , қырдың гүлі қырмызы.
     Ағып түскен көгімнен, желтоқсанның жұлдызы – 
	Ләззат пенен Сәбира!
Атыңды айтар қазағымның ұл – қызы.
4 – оқушы: Алаңға шығып ойын айтты жастарым,
Қиындық пен қатерге тігіп бастарын,
Содан барып, тоны еріді кеңестің,
Содан кейін, еркіндікті бастадым.

5- оқушы: Бүгінгі біздің бақытты өміріміз үшін қан төгіп, құрбан болған боздақтарымыз мәңгі есімізде. Тәуелсіздік үшін жанын пида еткен әкелер мен ағалар, апаларға басымызды иеміз.
· Иә балалар, бас иіп, бір минут уақытымызды сол боздақтарымызды еске алуға тырысайық. Құрметті қонақтар бір минут үнсіздік жариялаймын.
/Үнсіздік уақыты/  
/Қара бауыр қақалдақ әні айтылады/
6 – оқушы: Елім барда, менде бармын өмірде,
Жұлдызың боп жарқырармын көгімде
Отан үшін, елім үшін от кешем,
Батырлық бар, қорқақтық жоқ тегімде.
7 – оқушы: Елім барда еңсем биік менің де, 
Өйткені мен жүрмін туған жерімде.
Тілім, дінім, досым, барлық бауырым,
Бәрі менің жүрегімнің төрінде.
Мұғалім: Тәуелсіздік, Отан жайлы халқымызда көптеген нақыл сөздер кездеседі. Соның бірі «Ел елдің бары жақсы, өз елің бәрінен де жақсы» дегендей. Өз Отанымызда егеменді, әділетті, бейбіт өмірімізге қол жеткізгеніміз үшін алдымен ата – бабаларымызға содан кецін кімге алғыс айтуымыз қажет?
· Иә, дұрыс айтасыңдар, Елбасы Нұрсұлтан Әбішұлына. Өткен 1 – желтоқсанда қандай мейрамды атап өттік?
· Өте дұрыс, алғашқы президент күні. 
· Ендеше, Елбасына және Отанымызға арнап жазған өз өлең жырларыңды оқуға рұқсат.
Оқушылар шығармашылығы
· Иә балалар, Тәуелсіздік тұғырының нығаюына елбасымыз – Нұрсұлтан Әбішұлының үлесі зор. Президентіміздің басшылығымен бүгінгі күні егеменде елімізде қаншама қалаларымыз және облыстарымыз балалар білеміз бе?
· Ендеше қала аттарына байланысты Сөзжұмбақты шешіп көрелік:

8 – оқушы: Картасына қарасаң, ұқсайды алып балыққа,
Таулы дені жазық та, Мал, егіс, пайдалы кені
Өдірісті кәсіп етеді, ОЛ ҚАЗАҚСТАН қазақ елі мекені.
ОҚУШЫЛАР 14 облысты атап Қазақстан картасын құрады.
9 – оқушы:
Тәуелсіздік оңайлықпен келмеді
Бізге бұні ешкім аяп бермеді.
Тәуелсіздік – Қайрат, Ләззат , Ерболдың.
Тас көшеде, тас талқан боп өлгені.
Шалажансар қар астына көмгені.
Тәуелсіздік – ата – баба арманы, 
Қандай елмін бүгін міне, көр мені.
	10 – оқушы: Сенімін елдің ақтаған, 
Татулық салтын сақтаған.
Кәрі жас бәрі мақтаған,
Нұрсұлтан атам жақсы адам.
11 – оқушы:Елбасымыз Нұрсұлтандай атамыз.
	Құрмет тұтып, үлгі өнеге аламыз.
	Әр ісінен қамқорлығын сезінген.
	Расымен де, біз ең бақытты баламыз!

Видео ролик қосылып оқушылар ән айтады.
Сабағымызды Елбасымыздың  жолдауындағы мына бір жолдармен аяқтағым келіп отыр. «2030 жылы біздің ұрпақтарымыз бұдан былай әлемдік оқиғалардың қалтарысында қалып қоймайтын елде өмір сүреді, Ырыс ынтымаққа жолығады, дәулет бірлікпен толығады» - дегендей. Тәуелсіздік біздің басты құндылығымыз.
	Осы жылы тәуелсіздігімізге 24 жыл толып отыр, жасампаздықтың 24 жылдығында аспанымыз ашық, түніміз тыныш болсын деп бүгінгі ашық тәрбие сағатымызды аяқтаймыз. САУ БОЛЫҢЫЗДАР!

«Аршалы негізгі мектебі» Коммуналдық мемлекеттік мекемесі

